
Дзяржаўная ўстанова адукацыі 

“Сярэдняя школа №3 г.Вілейкі” 

 

 

 

 

 

Урок беларускай мовы ў 11 класе 

“Сэнсава-стылістычная і тэкстаўтваральная роля 

словазлучэнняў у звязным маўленні” 

 

 

Падрыхтавала настаўніца  

беларускай мовы і літаратуры  

Бруева Т.А. 

 

 

 

 

 

 

 

 



Тэма: Сэнсава-стылістычныя і тэкстаўтваральная роля словазлучэнняў 

у звязным маўленні 

Мэты: садзейнічаць развіццю звязнага маўлення вучняў; 

звярнуць увагу на асаблівасці кіравання і дапасавання ў беларускай мове; 

пашыраць слоўнікавы запас і ўдасканальваць арфаграфічную пільнасць 

вучняў; 

праводзіць прафарыентацыйную работу з выпускнікамі. 

І. Арганізацыйна-матывацыйны этап 

УСТУПНАЕ СЛОВА НАСТАЎНІКА. 

20 кастрычника – Міжнародны дзень павароў, 

 Сусветны дзень статыстыкі, 

 Міжнародны дзень авіядыспетчара. 

 Менавіта гэтыя прафесійныя святы адзначаюцца сёння. На ўроку мы 

працягнем размову аб прафесіях, выбары прафесіі, якасцях прадстаўнікоў той 

ці іншай прафесіі. Наша асноўная задача сёння – падрыхтавацца да 

кантрольнага сачынення пра выбар будучай прафесіі. Вам, як выпускнікам 

сярэдняй школы, тэма гэта вельмі блізкая. Спадзяюся, мы плённа папрацуем і 

ў нас усё атрымаецца! Я вам жадаю поспехаў! 

ІІ. Аперацыйна-пазнавальны этап 

І. Праверка дамашняга задання 

А пачнём мы ўрок традыцыйна, з праверкі дамашняга задання. Вы 

вучылі словазлучэнні, якія маюць асаблівасці ў перакладзе з рускай мовы на 

беларускую. 

- Пераклад словазлучэнняў, якія маюць асаблівасці ў беларускай 

мове ў параўнанні з рускай: 

Видел своими глазами,  

заботиться о родителях,  

писать по адресу,  

издеваться над ним,  

болеть гриппом,  

две высоких девушки,  

выше дерева,  

заведующий кабинетом,  

определить на вкус, 

 по случаю праздника, 



 четыре пятых,  

женился на Ольге,  

шутить над ребёнком, 

 благодарить её,  

два полных ведра,  

сладкая земляника, 

 деревянные двери, 

 пойти за водой, 

 целая пачка печенья, 

 большая охапка дров. 

 - Узаемаправерка словазлучэнняў (выпраўленне памылак, адзнака). 

- Арфаграфічная хвілінка (вучань запісвае словы каля дошкі):  

архітэктар, дрэсіроўшчык, даследчык, вэб-дызайнер, топ-менеджар (кіруе 

саветам дырэктараў у арганізацыі), касір, інжынер-канструктар (яго 

дзейнасць неабходна пры стварэнні канчатковага прадукта ў пэўнай сферы, 

напрыклад, у вытворчасці мэблі або стальных канструкцый), дэгустатар, 

букмекер, балетмайстар, архіварыус, цьютар, мікрабіёлаг, сурдаперакладчык, 

харэограф, прамоўтар (займаецца рэкламай тавараў і паслуг), фітнэс-трэнер. 

- Праверым. Магчыма, неабходна паясніць, якія прафесіі вам незнаёмыя?  

(“Слоўнік іншамоўных слоў” Булыка) 

-Хто з вас бачыць сярод названых прафесій сваю будучую прафесію або 

падобную да яе? 

- Запішыце, калі ласка, простыя, ускладненыя сказы з 2 прафесіямі, якія вам 

найбольш спадабаліся. 

ІІ. Новая тэма 

     Мы з вамі пачалі ўрок са словазлучэнняў і назваў прафесій невыпадкова. 

Сёння на ўроку мы будзем звяртаць увагу менавіта на тое, як правільна 

пабудаваць звязнае выказванне пра сваю будучую прафесію. Забягаючы 

наперад, хачу нагадаць, што заўтра ў нас кантрольнае сачыненне, звязанае з 

тэмай вашага выбару прафесіі.  

Які прыблізны план такога сачынення? 

1. Агульныя звесткі аб прафесіі. 

2. Найбольш яркія прадстаўнікі гэтай прафесіі (гэта могуць быць як 

знакамітыя людзі, так і вашы родныя або знаёмыя людзі). 

3. Якасці, якімі павінен валодаць яе прадстаўнік (паясніць, даказаць). 

4. Асабістыя рысы характару, якія ёсць у вас для авалодання гэтай 

прафесіяй і якія трэба ўдасканаліць. 



5. Хто паўплываў на ваш выбар (можна прыгадаць жыццёвую сітуацыю). 

6. Што вы робіце для дасягнення сваёй мэты? Якія сумненні пакуль ёсць? 

7. Планы на будучае. 

У сачыненні можна выкарыстоўваць цытаты знакамітых прадстаўнікоў 

вашай прафесіі, цытаты філосафаў, пісьменнікаў. Калі гаварыць пра 

стыль і тып тэксту, то гэта будзе , хутчэй, публіцыстычнае разважанне. 

- Як прыклад работы, зараз Лёша Зубель прачытае сваё сачыненне-эсэ 

пра будучую прафесію, якое ён рыхтаваў на конкурс “Вучань года”. 

- Вучні выказваюць свае ўражанні ад работы. Запісваюць дамашняе 

заданне. 

ФІЗКУЛЬТХВІЛІНКА 

Паказаць з дапамогай мімікі і жэстаў зададзеную прафесію: трэнер, 

настаўнік-філолаг, мастак, бізнесмен, айцішнік, ваенны, харэограф. 

ІІІ. Актуалізацыя ведаў 

Развіццё маўлення  

- Прафесіі не стаяць на месцы, з’яўляюцца новыя ў сувязі з 

запатрабаваннямі часу, нейкія знікаюць праз незапатрабаванасць. 

--- А зараз пазнаёмімся з устарэлымі прафесіямі: трэба суаднесці словы 

з карцінкамі і павесіць на дошку з дапамогай магнітаў (вучні выходзяць і 

працуюць разам, гучыць музыка). 

СТЭЛЬМАХ, ЧАБАТАР, ФУРМАН, БРОВАР, БОРТНІК, БРОННІК, 

ГУСЛЯР, БОНДАР, КАБЗАР. 

- Яшчэ адно цікавае заданне. Устаўце ў прыказкі і прымаўкі слова, 

якога не хапае. 

Не можа быць адпачынак ---(без працы). 

Дзякуючы чужой працы сябе---(накарміць) не зможаш. 

Калі працуеш у задавальненне, тады жыццё становіцца ---(асалодай). 

У вялікіх справах ---(дробязей) не бывае. 

Хто за ўсё бярэцца, таму---(нічога) не ўдаецца. 

Магчыма, адна з прыказак вам спатрэбіцца для сачынення пра вашу 

прафесію. 

ІV. Рэфлексійны этап 

Падвядзенне вынікаў урока 

- Безумоўна, вы выпускнікі, перад вамі ўсе дарогі раскрыты, выбраць 

адну, тую правільную, вельмі складана, але магчыма, ды ўжо і патрэбна. 



Якую б прафесію вы ні выбралі, якой бы справай ні займаліся, памятайце, 

што галоўная і найважнейшая прафесія – быць ЧАЛАВЕКАМ! 

– У заключэнне гучыць вуснае выказванне “Быць Чалавекам”( паведамляе 

Качан Вікторыя, пераможца 1,2 і 3 этапаў алімпіяды па беларускай мове і 

літаратуры). 

- Рэфлексія (выказваецца кожны вучань) 

Працягні сказ: Сёння на ўроку я даведаўся… 

                         Сёння на ўроку самае цікавае было… 

                         На наступным уроку я абавязкова…         

